
AMINLAR BILAN MODIFIKATSIYALANGAN ANIONITLARNING SORBSION XOSSALARI 

Ion almashinadigan polimer (granulasimon, 

tolasimon, membrana) lar asosida sintez qilingan 

polimer-metall komplekslar sirt yuzasining kattaligi, 

mexanik va termik barqarorligi, selektivligi, sorbsion 

sigʻimining kattaligi, yengilligi, stemul sezgirligi 

(pH, haroratga, yorugʻlikka), optik, katalitik faolligi, 

elektrik oʻtkazuvchanligi tufayli, qaysi sohada 

qoʻllanilishiga qarab divinilbenzol va akrilonitril turli 

usullar yordamida sintez qilinadi. Ion almashinadigan 

matritsa asosida olingan sorbentlar ion 

almashinadigan sorbentlardagi keltirilgan 

kamchiliklarni bartaraf etib tibbiyotda, kimyo 

sanoatida, farmasevtikada, togʻ-kon 

metallurgiyasida, organik reaksiyalarda 

qoʻllaniladigan katalizatorlar sintezida, sensorli, 

magnitli, elektrik xususiyatli materiallarni sintez 

qilishda, sanoat oqava suvlarini kimyoviy, 

fotokatalik, biologik tozalashda, a’zo boʻyoqlarni 

olishda, metallarni selektiv ajratib olib ularni qayta 

ishlashda, regeneratsiya qobiliyatining yuqoriligi 

sababli koʻp marta qoʻllanilishi mumkinligi va koʻp 

funksionalligi tufayli bugungi kunda eng istiqbolli 

materiallar hisoblanadi. Ion almashinuvchi 

materiallar tarkibida funksional ion guruhlar tutgan 

monomerlarni polimerlashdan, mavjud boʻlgan 

polimerni kimyoviy oʻzgartirishdan, 

sopolimerlashdan va boshqa kimyoviy usullar 

yordamida sintez qilib olinadi.  

Polimer materiallarning strukturaviy tuzulishi 

sirt morfologiyasini aniqlashda suv bugʻi 

adsorbsiyasi keng qoʻllaniladi. Suv bugʻi bir nechta 

asosiy sabablari tufayli polimer materiallarga 

nisbatan sorbsion xossasi oʻrganiladi. Suv bugʻi ion 

almashinuvchi materiallarning suvga nisbatan 

gʻovaklik darajasini aniqlashda muhim oʻringa ega. 

Bunda ion almashinuvchi polimerlar suv bugʻi bilan 

oʻzaro almashinishi orqali ionlarni sorbsiyalash va 

ajratib olish imkoniyatini orttiradi. Bu effekt polimer 

gʻovaklaridagi ionlarni suvga nisbatan faolligini 

oʻrganish orqali suvdan tashqari boshqa ionlarni 

ajratib olishda muhim rol oʻynaydi. Bundan tashqari 

suv polimer gʻovaklaridagi poralarga, kanallarning 

qatlamlariga yopishishi mumkin. Shuning uchun suv 

bugʻi polimer materiallar uchun faol sorbent 

hisoblanadi. Tadqiqot ishida sirt morfologiyasi 

gʻovak tuzilishga ega boʻlgan polimer material sintez 

qilish uchun divinilbenzol va akrilonitril asosida 

sopolimer sintez qilindi (turli xil aralashmalar bilan) 

hamda tarkibidagi toʻldiruvchilar, organik 

erituvchilar bilan yuvish  jarayoni davomida chiqarib 

yuborildi.  

1-rasm. Divinilbenzol va akrilonitril asosida olingan 

sopolimerning hamda monoetanolamin,  dietanolamin va 

trietanolaminlar bilan modifikatsiyalangan sorbentning  298 K da  
benzol va suv bugʻlari ishtirokidagi sorbsiya izotermalari (A- 

modifikatsiya qilinmagan sorbent B-monoetanolamin, C-

dietanolamin, D-trietanolamin) 

Sintez jarayonida mikrogʻovakli granulasimon 

sorbent olindi va monoetanolamin, dietanolamin va 

trietanolamin bilan modifikatsiyalanib tarkibida 

qutbli ion almashina oladigan fiunksional ionagen 

guruhlar tutgan mezo va mikrogʻovaklikli polimer 

materialni olindi. Turli xil adsorbentlarda gaz va 

suyuqliklar bugʻlarining adsorbsiya izotermalari 

yuqori vakumli Mak-Ben-Bakra tarozisida oʻrganildi.  

Sorbsion usul yordamida – xar xil bosim ostida 

quyi molekulyar birikmalarning suyuqlik bugʻini 

sorbentga yutilgan miqdorini topishga, sorbsiya va 

desorbsiya izotermalarini oʻrganib, ular asosida Ssol, 

Wo, r larni, taqsimlanish differentsial egrilarini (TDE) 

oʻlchashga asoslangan. Sanoat miqyosida 

ishlatiladigan sorbentlarning gʻovakligi bir qancha 

parametrlar: monoqavat sigʻimi (Xm, g/g), solishtirma 

sirt yuzasi (Ssol, m2/g), mikrogʻovak oʻlchami (W0, 

sm3/g), toʻyinish hajmi (Vs), mezogʻovak oʻlchami 

(Wme) hamda polimerlarning gʻovaklik radiusi. 

Yuqorida keltirilgan 1-rasm va ular asosida 

olingan natijalarning qiymatlariga qarab sintez qilib 

olingan sopolimerga monoetanolamin, dietanolamin 

va trietanolamin bilan modifikatsiyalab olingan 

anionitga Ssol solishtirma sirt yuzasiga nisbatan 5-7 

marta ortiq boʻlib, sintez qilib olingan anionitning 

mikro va mezogʻovaklik darajasining ortganligi 

tufaylidir. Yuqoridagilardan xulosa qiladigan boʻlsak 

divinilbenzol va akrilonitril asoaida sintez qilib 

olingan sopolimerni monoetanolamin, dietanolamin 

va trietanolamin bilan modifikatsiyalab solishtirma 

sirt yuzasi katta hamda yuqori gʻovaklik darajasiga 

ega boʻlgan ionit sintez qilib olinib, ionitlarning 

benzol hamda suv bugʻidagi sorbsiyasining 

parametrlari bilan taqqoslash natijalari quyidagi 

jadvalda keltirilgan. 

Brunauer, Emmet va Teller (BET) lar 

tomonidan keltirilgan tenglama yordamida 

ionitlarning yuqorida keltirilgan parametrlari 

hisoblab topilgan.

1-jadval 

Namunalarning 298 K da  benzol va suv bugʻlari ishtirokidagi sorbsiya izotermalari asosida 

kapillyar-g’ovak ko’rsatkichlari 

Parametrlar Adsorbat Sopolimer 
Monoetanol 

amin 

Dietanol 

amin 

Trietanol 

amin 

Monoqavat sig‘imi (A 

mol/kg) 

Suv 0.751 0.783 0.301 1.228 

Benzol 0.268 0.023 0.023 0.055 

Solishtirma sirt yuzasi 

(Ssol,m2/g) 

Suv 48.82 50.92 19.57 79.84 

Benzol 64.55 5.56 5.56 13.21 

Mikrog‘ovak 

(W0, sm3/g) 

Suv 0.048 0.059 0.026 0.096 

Benzol 0.068 0.006 0.006 0.014 

To’yinish hajmi 

(Vs, m2/g 

Suv 0.068 0.119 0.043 0.160 

Benzol 0.098 0.010 0.010 0.024 

Mezog‘ovak 

(Wme, sm3/g) 

Suv 0.02 0.06 0.02 0.06 

Benzol 0.03 0.00 0.00 0.01 

G‘ovak radiusi 

(rk, A°) 

Suv 28.1 46.9 44.3 40.2 

Benzol 30.2 38.2 38.2 35.8 

Kalit so’zlar:  Divinilbenzol, akrilonitril, monoetanolamin, dietanolamin, trietanolamin, kimyoviy 

modifikatsiya, anionit, suv va benzol bug’i tahlili. 

Divinilbenzol va akrilonitril asosida olingan sopolimer sintez qilib monoetanolamin, dietanolamin va 

trietanolamin bilan kimyoviy o’zgartirish reaksiyasi amalga oshirildi. Kimyoviy o’zgartirish jarayoniga turli 

omillarning ta’siri o’rganildi. Natijada o’zida turli tabiatli amino guruhlar saqlagan anionit sintaz qilindi. 

Anionitning tuzilishi, hamda suv va benzol bug’lariga analiz tahlili o’tkazildi. 

